
Novi detalji policijske akcije u Sarajevu: "Black Peak",
zaplijenjena velika količina droge i oružja

Prije oko 2h | 3 komentara Radiosarajevo.ba

U sarajevskom naselju Crni vrh, blizu Gorice i vrha ulice Odobašina, u srijedu, 28. oktobra je

primjetno prisustvo većeg broja policijskih službenika.

Prema informacijama portala Radiosarajevo.ba akcija se zove "Black Peak".

Prema nezvaničnim informacijama zaplijenjena je veća količina droge i oružja. 

Iz Operativnog centra MUP-a KS su za naš portal kazali da trenutno ne mogu ništa govoriti, jer su u

toku službene aktivnosti.

"Trenutno ne možemo ništa kazati, u pitanju su službene radnje", dodao je dežurni operativni u

MUP-u KS.

Nakon toga kontaktirali smo glasnogovornicu MUP-a KS, Mersihu Novalić, koja je za portal

Radiosarajevo.ba kazala da je u pitanju operativna akcija.

"Policijski službenici Uprave policije MUP-a KS, pod nadzorom KTKS, na području općine Centar

provode operativnu akciju. Po završetku aktivnosti, bit će više informacija", kazala je

glasnogovornica Mersiha Novalić za portal Radiosarajevo.ba.

Više informacija očekuje se nakon što nadležni organi potvrde okolnosti događaja.

Dodajte Radiosarajevo.ba u omiljene Google izvore

Radiosarajevo.ba pratite putem aplikacije za Android | iOS i društvenih mreža Twitter |
Facebook | Instagram, kao i putem našeg Viber Chata.

